
Ez dut gaurkoan batere filoso-
fïarik egingo. Eta kalkulu zailik ere 
ez. Baina hiru Vascongadetan 
hauxe da egoera politikoa Gas-
teizko ordezkaritza politikoari da-
gokionez : 

PNV 22 deputatu, HB 13 depu-
tatu, EA, 9 deputatu, EE 6 deputatu 
= Indar ez-sukurtsalistak 50 de
putatu. 

PSOE 16 deputatu, PP 6 depu
tatu, EA 3 deputatu = sukurtsalis-
tak 25 deputatu. 

Beren buruzagitza ofizialki ère 
Madrilen duten alderdiak minori-
tariak dira Vascongadetan. Bazi-
rudien, hitz batez, mementua hel-
dua zela euskal edo euzko gobernu 
bat osatzeko. 

Bi aukera zeuden : 
1. PNV + HB + EA = 44 deputatu 
(vs.38 geh.abs.) 
2. PNV + EA + EE = 28 deputatu 
(vs.32 geh. HB gabe). 

Normala zenez, lehenengo pro-
posamena HBak egin zuen 
Anoeta-ko mitinean. Eta bigar-
rena, EAk ; hau ere normala zenez. 
PNVak uko egin die batari eta bes-
teari, eta berriro ere PSOErekin 
tratutan hasi da ; eta badukegu 
PNV + PSOE gobernua. HB-rekin 
ez elkartzeko aitzekia, ezaguna da : 
HBk ez du ETA-ren "bortizkeria" 
gaitzetsi nahi. Bego. Baina zerga-

tik ez bigarren proposamena ? 
EAk eta EEk ez dute aukerarik ba
tere galtzen ETA gaitzesteko ; are 
HB ere baztertuz (edo baztertzen 
saiatuz bederen). Zergatik ez, be-
raz? 

Kopuruaren arazoa aipa dai-
teke : 28 deputatu ez dira aski. 
Baina horrek ere bazuen konpon-
bidea. 

HBak egindako proposame-
nean, hiru oinarri hauek jarri zi-
ren : 1 / Autodeterminazioaren 
eskubidea elkarrekin bideratzea ; 
2 / Hego-Euskal Herriaren lur-
ralde-batasuna fïnkatzea ; 3 / Eus-
kara Nazio-hizkuntza bihurtzea. 
Hiru helburu hauen lorkuntza hiru 
alderdiek ontzat har tuz gero. 
«HBak bere ahalegin guztiak 
egingo lituzke gatazkaren indarke-
riazko osagaia desagertzeko». 
Alegia, gidaritzat hiru helburu 
horiek har tuz gero, borroka 
harmatuaren inguruan mamitzen 
den berezgunea desagertu egingo 
litzateke. 

Hitz batez, lehenengo hipote-
sia, PNV + HB + EA gobernua, po-
sible izan da. (Eta posible da 
ora ind ik , h i ru o i n a r r i a k 
segurtaturik gertatuko diren ber). 
Solasak sobera dira, honetaraz 
gero. Eta ni neu isildu egingo naiz. 
Irakurleak berak atera bitza bere 
ondorioak. 


